
EUSKAL HERRIA BILDUko Kontuen Batzordeak Federazioaren 
estatutuek, joan den 2021ko maiatzaren 9ko biltzarrean aldatu 
eta onetsiek, 25. artikuluan ezarritakoari jarraitu dio. Hain zuzen 
ere, honako hau ezartzen du artikuluak: 

«Kontu Batzordea barne-organo fiskalizatzailea da, eta 
kontabilitatearen kontrola eta ikuskapena, EH Bilduren baliabide 
ekonomikoen eta ondare-baliabideen erabilera egokia eta 
gobernu-organoek egiten dituzten eduki ekonomikoko egintzen 
estatutu-legezkotasuna bermatzen ditu». 

Hori dela eta: 

EH BILDUko Kontuen Batzordearen betebeharrak dira 
Federazioaren emaitzen kontua aztertu eta analizatzea eta haren 
balantzea berrikustea, baita urteko aurrekontuarekin bat 
datozen eta desbiderapenik badagoen aztertzea ere. Halaber, 
dokumentatutako kontabilitate-kasuen kontrol eta 
jarraipenerako eztabaidak egiten ditu eta baliabideen erabilera 
eta xede egokiak zaintzen ditu. 

Laburbilduz, Kontuen Batzordea, Federazioaren antolamendu-
egituraren zati den aldetik, Federazioaren baliabideen erabilera 
egokia analizatzeaz eta ebaluatzeaz arduratzen da. 

Era berean, uztailaren 4ko 8/2007 Lege Organikoak, alderdi 
politikoen finantzaketari buruzkoak, honako hau adierazten du 
15. artikuluan: 

«Alderdi politikoek barne-kontrolerako sistema bat ezarri behar 
dute, eduki ekonomikoko eskubideak eta betebeharrak sortzen 

  



 dituzten egintza eta dokumentu guztien kontu-hartze eta 
kontabilizazio egokiak bermatzen dituena beren estatutuen 
arabera. 
 Auditoretza horren ondoriozko txostena Kontuen Auzitegiari 
aurkeztu beharreko dokumentazioari erantsiko zaio». 

Horregatik guztiagatik, 8/2007 Legea eta EH BILDU Federazioaren 
estatutuak betetzeko, 2021eko ekitaldiko kontabilitate-
fiskalizazioari buruzko txosten hau bidaltzen dugu. 

 
 
1. Kontuen Batzordearen antolaketa eta helburuak. 

 
 
Joan den 2021eko maiatzaren 9an Federazioaren 2. Biltzarrean 
egindako estatutu-aldaketak onetsi ondoren ezarri zen kontuen 
batzorde hau. Izendapena bozketa izendunez egin zen eta 
honako hauek izendatu ziren batzordekide: 

 
 
.− Maider Otamendi Tolosa 

.− Gorka Ortiz de Guinea Vea Murguía 

.− Manuel Fraile Etxenike 
 
 
Batzorde honen estatutu-funtzioa da Federazioko gobernu-
organoek egiten dituzten eduki ekonomikoko egintzen estatutu-
legezkotasuna ikuskatzea eta bermatzea. 

Horretarako, Batzorde honek bere funtzioa betetzeko eskatutako 
dokumentazio guztirako sarbidea izan du, besteak beste: 

.− Egitate ekonomiko eta finantzarioekin lotutako dokumentazioa 
  



.− Kontabilitate-liburuak, hala nola: galdu-irabaziak, balantzeak, 
nagusiak, etab. 

  .− Bankuko saldoak eta egoera-orriak 

.− Gobernu-organoek hartu dituzten eta lotura ekonomiko eta 
finantzarioa duten erabakiak. 

Kontuen batzorde zentsoreak, dokumentazio hori guztia 
eskuratuta, berrikusi egin du eta alderdi hauen betetzea 
azpimarratu du: 

 
 

− EUSKAL HERRIA BILDUren kontabilitateak Federazioaren 
egoera ekonomikoa fideltasunez islatzen duela 
egiaztatzea 

 
 

− Egintza ekonomikoek EH BILDU Federazioaren estatutuak 
eta arauak betetzea. 

 
 

− Batzar Nagusiak arlo ekonomikoan emandako irizpenak 
betetzea, biltzarren artean federazioko organo gorena 
baita. 

 
 

− Indarreko legeria betetzea. 
 
 

− Zuzendaritzako kargudunei eta koalizioaren ordezkari 
diren kargu publikodunei ezarritako araubide 
ekonomikoa betetzea. 

− Bideragarritasun-planak eta kutxako aurreikuspenak 
betetzea. 

 
− Zerga-betebeharrak betetzea. 

  



2. Txostenaren irismena 
 
 
 Diru-sarrerak 

 
 
 

EH BILDU Federazioaren diru-sarrerak bi motatakoak dira: 
pribatuak eta finantzaketa publikoko iturrietakoak. 

 
 

Diru-sarrera pribatuak. 
 
 
EH BILDU Federazioak jasotzen dituen diru-sarrera pribatuak 
BILKIDEEN kuotak eta kargu publikodun batzuen ekarpenak dira. 

 
 
Batzorde honek egiaztatu du BILKIDEEN kuoten sarrerak 
zentralizatuta daudela eta kudeaketa zuzenbidearekin bat etorriz 
eta Federazioaren estatutuen eta erregelamenduen arabera egin 
dela. 

 
Kargu publikodunen ekarpenak ere zentralizatuta daude dira eta 
legean ezarritako moduan kobratzen dira, xede horretarako 
irekitako kontuetan. 
Diru-sarrera publikoak 

 
 
EH BILDU Federazioaren jatorri publikoko diru-sarrerak erakunde 
publikoetatik datozenak dira eta federazioak erakundeotan duen 
ordezkaritzaren edo hauteskunde-emaitzen ondoriozkoak dira. 

Erakundeetako ordezkaritzaren ondoriozko diru-sarrerak 
legebiltzar-taldeek, batzar-taldeek eta udal-taldeek kudeatzen 
dituzte nagusiki. 

 
 



Funtzionamendu-gastuetarako diru-sarrera publikoak 
horretarako xedatutako kontuetan sartu dira. 

 
 
 Gastuak 

 
 
 

Gastuen aurrekontua urtero egiten da eta, ordaindu baino lehen, 
finantzen arduradunak onesten ditu. 

 
 
Horrela, alokairu guztiak, kontratu guztiak eta abar behar bezala 
formalizatu behar ditu EH BILDUko finantzen arduradunak, 
Federazioko zuzendaritzak onetsitako kontratazio-oinarrietan 
ezarritakoari jarraituz. 

 
 
Urteko aurrekontuak EH BILDUko mahai politikoak onesten ditu 
eta finantza-sailak aurrekontuaren likidazioaren jarraipena 
bidaltzen dio hilero zuzendaritzari, indarreko hilabetean jasotako 
fakturen eta egindako gastuen zerrendarekin batera. 

 

Bestalde, toki-erakunde bakoitzak bere aurrekontua dauka 
esleituta, EH BILDUren estatutuetan eta barne-araudietan 
ezarritakoari jarraituz, eta askatasunez erabiltzen du 
aurrekontua. Gastu horien jarraipena lurraldeko koordinatzaileek 
egiten dute. 

 
 
 Zerga-kudeaketa: 

 
 
 

Foru-ogasunekiko harremanak finantzen arduradunaren 
bidez gauzatzen dira. Horrek esan nahi du zerga guztien 
aldizkako likidazioak modu telematikoan egiten direla eta  

  



ordainketak alderdiak horretarako xedatuta dauzkan banku-
kontuen bidez egiten direla. 

Zehazki, aurreikusitako epeetan, alderdiak aitorpen hauek 
aurkezten ditu: 

§ 110 eredua, langileen PFEZaren atxikipena. 
§ 115 eredua, alokairuen atxikipenak. 
§ Sozietateen gaineko urteko zerga. 
§ 347 eredua, hirugarrenekiko eragiketen urteko 

eredua. 
§ 182 eredua, afiliatuen eta kargu publikodunen 

kuotak. 
§ 190 eredua, PFEZaren urteko informaziorako 

eredua. 
§ 180 eredua, alokairuen atxikipenen urteko 

informaziorako eredua. 

Eredu horien zenbakiak kasuan kasuko foru-ogasunaren 
arabera alda daitezke. 
3. Txostenaren ondorioak 

 
 
Egindako egiaztapenetatik honako hau ondoriozta daiteke: 

− Eskubide eta betebehar ekonomiko guztiak islatu dira 
kontabilitatean. 

 
− Kontabilitatean islatzeko modua Formazio Politikoetara 

Egokitutako Kontabilitate Planaren araberakoa izan da. 
 

− Batzar Nagusiak arlo ekonomikoan emandako irizpenak 
ondo bete dira. 

 
− Dagokion legerian ezarritako lege-betebeharrak betetzat 

jotzen dira. 
  



− Zerga-betebeharrak eta gizarte-betebeharrak bete dira. 
 

− Ondoriozta daiteke kontuek fideltasunez islatzen dutela 
ekitaldiaren amaierako egoera ekonomiko eta finantzarioa, 
eta ez da aldaketa nabarmenik egin behar. 

 
 
4. Gomendioak 

 
 
Batzorde honek gomendio hauek egin nahi ditu: 

 
 
 

− Kontrola hobetzea, ordainketa bikoitzak saihesteko. 
− Komenigarria litzateke herrestan eramandako saldo 

okerrak emaitzei aplikatzea. 
 

− Webgunean Federazioaren informazio ekonomiko eta 
finantzario guztia argitaratzeko epeak hobetzea. 

 
Eta txosten hau idazten dugu zuzendaritza politikoak aztertu eta 
analiza dezan eta, egokitzat jotzen badu, onets dezan. 

 
 

 
Donostian, 2024ko ekainaren 26an 

 
 
 

 
Kontuen Batzordearen arduraduna 

EH BILDU Federazioa 


